Izquierda-Ezkerra parlamentu-taldeari atxikitako foru parlamentari Marisa de Simón Caballero andreak idatziz erantzuteko galdera egin du Lasaitasuna eta Mirador de Yesa urbanizazioetako etxebizitzak direla-eta egin diren jarduketei buruz (PES-00120). Hona Sustapeneko kontseilariaren erantzuna.
Galderan aipatzen direnak bizigarritasun-zedulak dituzten etxebizitza libreko bi sustapen dira. Galderaren azalpenean, izan ere, aipatzen da Ebroko Konfederazio Hidrografikoarekin irekitako prozedura bat, zeinaren bidez honakoak egin behar baitira: arrazoiak zehaztu, eraginak aztertu –besteak beste, etxebizitzetan– eta behar diren neurri zuzentzaileak proposatu, kasuko erantzukizunak eskatzeaz gainera, halakorik balego.
Behin bidezko azterlanak amaituta –horien artean daude etxebizitzetako eta haien bizigarritasun-baldintzen afekzioei buruzkoak– eta, horretaz gainera, haietarako lehengoratze neurriak hartuta eta haien emaitzak dagokionari helarazita, etxebizitzaren arloan eskumenak dauzkan departamentuak esku hartu ahalko du araudiaren arabera behar adinako bizigarritasun baldintzak betetzen ez diren kasuetan, eta bizigarritasun-zedulen indarra aurrez galdu dela deklaratuko du.

